ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՍԵՊՏԵՄԲԵՐԻ 28-Ի N1371-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ արդարադատության նախարարություն

	09.07.2021թ.

	
	N01/27․1/20145-2021

	1․ «Հայաստանի Հանրապետության կառավարության 2017 թվականի սեպտեմբերի 28-ի N 1371-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի  վերնագրից առաջ «2020» թիվն անհրաժեշտ է փոխարինել  «2021» թվով:
	Ընդունվել է

	2․  Միաժամանակ նախագծի 1-ին կետի 1-ին ենթակետով խմբագրվող հավելվածի 3-րդ կետի 4-րդ ենթակետում չհամարակալված պարբերությունն անհրաժեշտ է համարակալել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները, որոնց համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:

	Ընդունվել է
Նախագծի 1-ին կետով նախատեսված՝ Հայաստանի Հանրապետության կառավարության 2017 թվականի սեպտեմբերի 28-ի N 1371-Ն որոշման հավելվածի 3-րդ կետի 4-րդ ենթակետում նախատեսված փոփոխության տեքստի երկրորդ պարբերությունը սահմանվել է որպես նույն կետի 4․1-ին ենթակետ։ 

	2. ՀՀ ֆինանսների նախարարություն
	01.07.2021թ.

	
	N01/2-3/10507-2021

	Նախագծով 1-ին կետի 1-ին ենթակետով լրացվող 4-րդ կետի երկրորդ պարբերությամբ առաջարկվում է սահմանել, որ եկամտային հարկի գումարների փոխհատուցման նպատակով անձինք հարկային մարմին են ներկայացնում հաշվետու տարվա ընթացքում անձանց կողմից ռեզիդենտ հանդիսացող նույն բաժնետիրական ընկերության կանոնադրական կապիտալի ավելացման արդյունքում Հայաստանի կենտրոնական դեպոզիտարիայում բացված սեփական արժեթղթերի հաշվում բաժնետոմսերի ընդհանուր անվանական արժեքի (բաժնետոմսերի քանակի և մեկ բաժնետոմսի անվանական արժեքի արտադրյալ) ավելացման վերաբերյալ Հայաստանի կենտրոնական դեպոզիտարիայի կողմից տրամադրված տեղեկանք` համաձայն նույն կարգի թիվ 3․1 ձևի: Միաժամանակ, նշյալ տեղեկանքի շրջանակում բացահայտվում է միայն Հայաստանի կենտրոնական դեպոզիտարիայում անձի անունով բացված սեփական արժեթղթերի հաշվին տվյալ ժամանակահատվածի ընթացքում կազմակերպության կողմից թողարկված բաժնետոմսերի ընդհանուր անվանական արժեքով ավելացման վերաբերյալ տեղեկատվություն՝ առանց այդ բաժնետոմսերի ընդհանուր անվանական արժեքի ավելացման հիմքերը բացահայտելու: Այլ կերպ ասած՝ տեղեկանքից հնարավոր չէ հասկանալ՝ բաժնետոմսերի ընդհանուր անվանական արժեքի ավելացումը տեղի է ունեցել ընկերության կանոնադրական կապիտալում դրամային ներդրման, թե այլ տեսակի՝ օրինակ, շարժական կամ անշարժ գույքի ներդրման արդյունքում:
Այդ կապակցությամբ, հարկ ենք համարում ընդգծել, որ ՀՀ հարկային օրենսգրքի (այսուհետ՝ Օրենսգիրք) 159-րդ հոդվածի 4-րդ մասի համաձայն՝ շահաբաժինների տեսքով ստացվող եկամուտները դրանց ստացման հարկային տարվա ընթացքում շահաբաժին վճարող՝ Հայաստանի Հանրապետության ռեզիդենտ նույն կազմակերպության կանոնադրական կամ բաժնեհավաք կապիտալում օրենսդրությամբ սահմանված կարգով ներդնելու դեպքում ներդրված գումարը` ներդրման չափով, բայց ոչ ավելի, քան շահաբաժիններից պետական բյուջե վճարված հարկի գումարները, պետական բյուջեից փոխհատուցվում է Կառավարության սահմանած կարգով:
Հաշվի առնելով վերոգրյալը՝ հայտնում ենք, որ Օրենսգրքի 159-րդ հոդվածի 4-րդ մասի լիարժեք կիրառությունն ապահովելու համար անհրաժեշտ է, որպեսզի ՀՀ ՊԵԿ ներկայացվող տեղեկատվության մեջ բացահայտվի նաև բաժնետոմսերի ընդհանուր անվանական արժեքի ավելացման հիմքը:
Ամփոփելով վերոգրյալը՝ առաջարկում ենք քննարկել նախագծով հաստատվող տեղեկանքի ձևը վերանայելու և դրանում բաժնետոմսերի ընդհանուր անվանական արժեքի ավելացման հիմքի մասին տեղեկատվություն ներառելու հնարավորության հարցը:

	Չի ընդունվել
ՀՀ կառավարության 2017 թվականի սեպտեմբերի 28-ի N 1371-Ն որոշման հավելվածով սահմանված կարգի 5-րդ և 6-րդ կետերի համաձայն՝   շահաբաժինների տեսքով ստացվող եկամուտները դրանց ստացման հարկային տարվա ընթացքում շահաբաժին վճարող ՀՀ ռեզիդենտ նույն կազմակերպության կանոնադրական կամ բաժնեհավաք կապիտալում ներդնելու դեպքում այդ շահաբաժիններից վճարված եկամտային հարկի գումարների փոխհատուցման նպատակով անձինք հարկային մարմին են ներկայացնում կազմակերպության կանոնադրական կամ բաժնեհավաք կապիտալում կատարված գումարային ներդրումները հաստատող փաստաթուղթ, ինչպես նաև բաժնեհավաք (փայահավաք) կապիտալում կատարված փոփոխությունների վերաբերյալ պետական միասնական գրանցամատյանում կատարված գրառումը հավաստող գրանցամատյանի համապատասխան քաղվածքը: Հետևաբար՝ նախագծով նախատեսվող՝ կազմակերպության կանոնադրական կապիտալի ավելացման արդյունքում ֆիզիկական անձանց սեփական արժեթղթերի հաշվում բաժնետոմսերի ընդհանուր անվանական արժեքի ավելացման վերաբերյալ 
Հայաստանի կենտրոնական դեպոզիտարիայի կողմից տրամադրված N3․1 ձևի տեղեկանքում բաժնետոմսերի ընդհանուր անվանական արժեքի ավելացման հիմքի մասին տեղեկատվություն ներառելու անհրաժեշտությունը բացակայում է:

	3. ՀՀ կենտրոնական բանկ
	12.07.2021թ.

	
	N16․2․3-07/000523-2021

	1. Ձեզ ենք ներկայացնում ՀՀ կառավարության «Հայաստանի Հանրապետության կառավարության 2017 թվականի սեպտեմբերի 28-ի N1371-Ն որոշման մեջ փոփոխություններ և լրացում կատարելու մասին» որոշման նախագծի առնչությամբ Հայաստանի Հանրապետության կենտրոնական բանկի դիտարկումները՝ տեքստի խմբագրման ռեժիմով։
	Ընդունվել է
Առաջարկությունների հիման վրա նախագիծը խմբագրվել է։




